
4. maj 2023  UPA 2023/41 

1 

__________________ 

UPA 2023/41 

Taarsigassarsisitsisarfinnut aningaasaliisarnermillu ingerlatsivinnut 

aningaasaateqarnissamut piumasaqaatit nakkutilliinermullu piumasaqaatit pillugit 

Kalaallit Nunaanni inatsisip allanngortinneqarnissaanut siunnersuut ((EU) peqqussut 

nr. 575/2013 taarsigassarsisitsisarfinnut aningaasaliisarnermillu ingerlatsivinnut 

nakkutilliinermik piumasaqaatit) kiisalu aningaasalersuisarnermik ingerlatsineq 

pillugu inatsisini assigiinngitsuni aalajangersakkat Kalaallit Nunaannut 

atuutilersinneqarnissaanik peqqussummut ilaalernissamut siunnersuut kiisalu 

aningaasalersuisarnermi suliffiit ilaasa allatut ilusilersornissaat atorunnaarsinnissaallu 

pillugu inatsisip allanngortinneqarneranut inatsisit assigiinngitsut aamma 

aningaasaqarnermi patajaassuseq pillugu inatsisip atorunnaarsinneqarnera pillugu 

inatsisip Kalaallit Nunaannut atuutilersinneqarnerat pillugit peqqussummut 

Namminersorlutik Oqartussat ilanngunnissaat pillugu Inatsisartunut 

aalajangiiffigisassatut siunnersuut 

(Aningaasaqarnermut Naligiissitaanermullu Naalakkersuisoq) 

 

 

Akissuteqaat 

(Aningaasaqarnermut Naligiissitaanermullu Naalakkersuisoq) 

 

Aappassaaneerneqarnera 

 

Siunnersuut ataatsimiititaliamit suliarineqarani ingerlaanartumik aappassaaneerneqarnissaa 

amerlanerussuteqartut innersuussutigaat. 

 

Taarsigassarsisitsisarfinnut aningaasaliinermilu ingerlatsivinnut aningaasaateqarnissamut 

piumasaqaatit nakkutilliinermilu piumasaqaatit Kalaallit Nunaannut inatsisip imarisai  

naleqqussaaneq pillugu nalunaarummik taaneqartumi erseqqissarneqarput. 

 

Naleqqussaaneq pillugu nalunaarummi Kalaallit Nunaanni pissutsinut aamma 

aaqqissuussinernut attuumassuteqartut ilanngunneri inaarutaasumik naleqqussarnissaat 

qulakkeerneqarpoq. Naleqqussaaneq pillugu nalunaarutissatut missingiut 

soqutigisaqartigiinnut suliamut attuumassuteqartunut 20. aprili 2023-mit 4. maaji 2023-mut 

tusarniutigineqarpoq. Tusarniaanermut akissummik tigusisoqarpoq, tamannalu 

Finanstilynetip aamma tusarniaaffigisap akornanni oqaloqatiginninnissamut 

pisariaqalersitsivoq, nalunaarutillu atuutilernissaa sioqqullugu pissalluni. 

 

Taamatut oqaaseqarlunga Naalakkersuisut sinnerlugit siunnersuut saqqummiunneqartoq 

allannguuteqarani akuerineqassasoq inassutigaara. 

 


